
Shri Mahakala Sahasranama Stotram 2

శ్రీమహాకాలసహస్రనామస్తోత్రమ్    ౨

ఓం శ్రీగణేశాయ  నమః ।
శ్రీః  ।
ఓం నమశ్చణ్డికాయై  ।
అథ మహాకాలసహస్రనామ  లిఖ్యతేఽధునా ।
ఓం ఈశ్వర ఉవాచ -

అధునా దేవి వక్ష్యామి సహస్రనామముత్తమమ్  ।
మహాకాలస్య దేవేశి స్తోత్రం  పరమదుర్లభమ్  ॥ ౧॥
సారాసారతరం దేవి పవిత్రాణాం  చ పావనమ్ ।
గుహ్యానామపి గుప్తం చ సర్వశ్రేయస్కరం  పరమ్ ॥ ౨॥
సారస్వతప్రదం  చైవ  శత్రునాశకరం  పరమ్ ।
సర్వసమ్పత్ప్రదం చైవ  మహారోగనిబర్హణమ్  ।
మహోత్పాతప్రశమనం  మూలవిద్యామనోహరమ్ ॥ ౩॥
అస్య శ్రీమహాకాలసహస్రనామస్తోత్రమహామన్త్రస్య     దక్షిణాక ఋషిః ।
విరాట్ఛన్దః  । శ్రీకాలీసహితో  మహాకాలో దేవతా ।
హూం బీజం,హ్రీం  శక్తిః ,స్వాహా కీలకం,
ధర్మార్థకామమోక్షార్థే  జపే పాఠే వినియోగః ।
అథ ధ్యానమ్ ।
శ్మశానస్థో మహారుద్రో మహాకాలో దిగమ్బరః ।
కపాలకర్త్తృకా వామే శూలం ఖట్వాఙ్గదక్షిణే  ॥ ౧॥
భుజఙ్గభూషితాఙ్గోఽపి   భస్మాస్థిమణిమణ్డితః   ।
జ్వలత్పావకమధ్యస్థో భస్మశయ్యావ్యవస్థితః  ॥ ౨॥
విపరీతరతాం తత్ర కాలికాం హృదయోపరి ।
పేయం ఖాద్యం చ చోష్యం చ తౌ కృత్వా తు పరస్పరమ్ ॥ ౩॥

ఏవం భక్త్యా జపేద్దేవి  సర్వసిద్ధిః  ప్రజాయతే  ।
ఇతి ధ్యానమ్ ।
అథ సహస్రనామస్తోత్రమ్   ।
ఓం మహాకాలో భైరవేశో  భైరవో  భీమవిక్రమః  ।
శ్మశానశాయీమాంసాశీ భస్మోద్ధూలితవిగ్రహః   ॥ ౧॥
కపాలధారీ ముణ్డేశీ  శూలధారీ త్రిలోచనః  ।
ఏకనేత్రో విరూపాక్షో స్వరూపాక్షో జితేన్ద్రియః  ॥ ౨॥
వికరాలః కాలరూపో నాగరూపధరో శివః ।
కాలీప్రియో  కరాలాక్షో విశ్వరూపశ్చ శత్రుజిత్  ॥ ౩॥
రుద్రేశ్వరో  విఘ్ననాశో భయనాశః ప్రభాకరః  ।
త్రిలోకేశో  దక్షరూపో శాన్తో శాన్తజనప్రియః  ॥ ౪॥
ఉగ్రః  కపాలీ కౌమారీ శత్రునాశకరో  మృడః ।
శిపివిష్టో విశ్వనథో స్వామీశో నీలలోహితః ॥ ౫॥
గఙ్గాధరో  లలటాక్షః కాలకాలః కృపానిధిః ।
భీమః పరశుహస్తశ్చ మృగపాణిర్జటాధరః  ॥ ౬॥
మృడో పశుపతిర్దేవో  మహాదేవోఽవ్యయో హరిః ।
పుష్పదన్తో భిదవ్యగ్రో దక్షాధ్వరహరో హరః ॥ ౭॥
భగనేత్రభిదవ్యక్షః  సహస్రాక్షః  సహస్రపాత్  ।
అపవర్గప్రదోఽనన్తస్తారకః   పరమేశ్వరః ॥ ౮॥
వమదేవో మహదేవః మహాపరివృఢో దృఢః ।
విశ్వరూపో విరూపాక్షో వాగీశస్తుతిమన్థరః  ॥ ౯॥
దర్శః పినాకీ ఖట్వాఙ్గీ చిత్రవేశశ్చిరన్తనః  ।
మనోహరో మహత్యాగీ శిరో బృహ్మోఙ్గ ?ధూర్జటిః  ॥ ౧౦॥
కాలకాలః కృత్తివాసాః సుభగో ప్రాణవాత్మనః ? ।
నాగచూడో సుచక్షుషో దుర్వాసాః స్మరశాసనః ॥ ౧౧॥
దృఢాయుధః స్కన్దగురుః  పరమేష్ఠీ పరాయణః ।
త్రిలోచనో  జ్వలన్నేత్రో త్రిశిఖీ  చ త్రిలోకపాత్  ॥ ౧౨॥
విశలాక్షో మృగీన్ద్రాస్యః  సురథః సూర్యతాపనః ।

ధర్మధామ క్షమాక్షేత్రో భగవాన్ భగహా తథా ॥ ౧౩॥
ఉగ్రః  పశుపతిస్తార్క్ష్యః  ప్రియభర్తా  ప్రియమ్వదః  ।
దాతా దయాకరో దక్షః కపర్దీ కామమర్దనః  ॥ ౧౪॥
లోకకర్తా భూతపతిః మహాకర్మా మహోషధిః ।
ఉత్తరో గోపతిర్గోప్తా  జ్ఞానగమ్యః  పురాతనః ॥ ౧౫॥
నీతిః సునీతిః శుద్ధాత్మా  సోమః సోమరతః సుధీః ।
సోమపోఽమృతపసౌమ్యో మోహహారీ మహాద్యుతిః ॥ ౧౬॥
లోకకారో వేదకారః సూత్రకారః  సనాతనః ।
మహర్షిః  కపిలాచార్యః విశ్వదీప్తిర్విలోచనః ॥ ౧౭॥
పినాకపాణిర్భూదేవః స్వస్తికృత్స్వస్తిదాయకః   ।
ధాత్రీ దామకరః సర్వః సర్వజ్ఞః  సర్వగోచరః ॥ ౧౮॥
శాఖో విశాఖో గోశాఖఃః శివానేకః క్రతూత్తమః  ।
గఙ్గోద్భవోదకో  భవ్యః పుష్కలః స్థపతిప్రియః   ॥ ౧౯॥
విజితాత్మా విధేయాత్మా భూతభావనసరథిః ॥ ౨౦॥
భస్మప్రియో  భస్మశాయీ కామీ కాన్తః కృతాగమః ।
క్షమాయుక్తో నిర్వృతాత్మా ధర్మయుక్తః సదాశివః ॥ ౨౧॥
చతుర్ముఖశ్చతుర్బాహుః సర్వావాసో దురాసదః ।
దుర్లభో  దుర్గమో  దుర్గః  సర్వాయుధవిశారదః ॥ ౨౨॥
శుభాఙ్గో యోగసారఙ్గో జగదీశో జనార్దనః  ।
భస్మశుద్ధికరో  మేరురోలమ్బీ?శుద్ధవిగ్రహః   ॥ ౨౩॥
హిరణ్యరేతాస్తరణిర్భస్మాఙ్గో భస్మరూపధృక్ ।
మహాహృదో మహాగర్త్తః సిద్ధవృన్దారవన్దితః    ॥ ౨౪॥
అమృతేశోఽమృతవపుః దణ్డో దమయితా దమః ।
తపస్వీ తారకో ధీమాన్ ప్రధానప్రభవోఽవ్యయః   ॥ ౨౫॥
రాహుః సూర్యః శనిః కేతుః విరామో విద్రుమః  ఛవిః ।
భక్తిగమ్యః పరమ్బ్రహ్మ పరమాత్మా జగత్ప్రభుః ॥ ౨౬॥
సర్వకామావలమ్బశ్చ మఙ్గల్యో  మఙ్గలావృతః  ।

మహాతపా దీర్ఘతపాః  స్థవిష్ఠః   స్థవిరో  ధ్రువః  ॥ ౨౭॥
అహః సంవత్సరో వ్యాప్తిః ప్రణామః  పరమస్తపః ।
సంవత్సకరో మన్త్రః  ప్రత్యయః  సర్వదర్శనః ॥ ౨౮॥
అజః సర్వేశ్వరస్సిద్ధో మహారేతా మహాబలః ।
యోగయోగ్యో మహాదేవః సర్వాదిసిద్ధిరగ్నిదః  ॥ ౨౯॥
వసుర్వసుమనాస్సత్యః సర్వపాపహరో మృడః ।
అమృతశ్శాశ్వతశ్శాన్తో వీణాహస్తః ప్రతాపవాన్  ॥ ౩౦॥
కమణ్డలుధరో  దర్వీ వేదాఙ్గో వేదవిన్మునిః ।
భ్రాజిష్ణుర్భోజనం   భోక్తా లోకనేత్రః  పురన్దరః  ॥ ౩౧॥
అతీన్ద్రియో  మహామయః సర్వావస్థాశ్చతుష్పథః  ।
కాలయోగీ మహాయోగీ మహోత్సాహో మహావలః ॥ ౩౨॥
మహాబుద్ధిర్మహావీర్యో  భూతచారీ పురన్దరః  ।
నిశాచరః ప్రేతచారీ  భూతపోయోగినీపతిః ॥ ౩౩॥
దైత్యప్రియో   నృత్తచిత్తః  దైత్యానాశకరో  పరః ।
దుర్లభో  దుర్జయశశత్రుబలజిద్బలవత్సఖః   ॥ ౩౪॥
ప్రేజశ్వరః  కలానాథో శేషశాయీ విలోచనః ।
ఉన్మత్తనేత్రః  కపిలో ధూసరో ధూమ్రలోచనః  ॥ ౩౫॥
రక్తప్రియో  రక్తనేత్రః  వక్రతుణ్డపితా   వశీ ।
భూతేశోభూతనాథశ్చ భూతభైరవపాలకః  ॥ ౩౬॥
ప్రేతాలయః  ప్రేతభూమిపాలకో  రక్షకప్రియః  ।
రావస్థో ?వా చితాస్థో వా చితాధూమ్రప్రపాలకః   ॥ ౩౭॥
యక్షేశో యక్షరాట్ గుహ్యో యక్షభైరవసేవితః  ।
యజ్ఞకర్తా  చ యజ్ఞేశో  యజ్ఞసున్దరపాలకః   ॥ ౩౮॥
దేవదత్తస్వరూపాత్మా దేవానాం ప్రియకారకః  ।
భూతేశ్వరో భూతదేహోభూతనాథసుఖాశ్రయః  ॥ ౩౯॥
ఆకాశగామీ భ్రాజిష్ణుర్దేవో    మానుషభక్షకః ।
ఇష్టో విశిష్టః  శిష్టేష్టః   శరభః శలభో ధనుః ॥ ౪౦॥

అపాం నిధిరధిష్ఠానో  విజయో జయకాలవిత్ ।
ప్రతిష్ఠితః   ప్రమాణజ్ఞో  హిరణ్యకవచో హరిః ॥ ౪౧॥
విమోచితాసురగణః విద్యేశో విద్యుతాశ్రితః  ।
బలరూపో బలోన్మాథీ విహితం గుహరో?గుహః ॥ ౪౨॥
కరణం కారణం కర్తా సర్వబన్ధవిమోచితః  ।
వ్యవసాయో వ్యవస్థానః  స్వానన్దో జగదాదృతః ॥ ౪౩॥
దుర్లభో  లలితో విశ్వో భావాత్మాఽఽత్మని సంస్థితః  ।
వీరేశ్వరో వీరభద్రః  వీరాసనవిధిర్విరాట్ ॥ ౪౪॥
వీరచూడామణిర్వేత్తా తీవ్రానన్దో  నటీశ్వరః ।
మజ్జాధరః  త్రిశూలాఙ్కః  శిపివిష్టః  శివాశ్రయః  ॥ ౪౫॥
వాలఖిల్యో మాహశ్చర్యో తిగ్మాంశుర్బలిభిత్ఖగః  ।
అభిరామశ్శరణ్యశ్చ బ్రహ్మణ్యశ్చ  సుధామరాట్ ॥ ౪౬॥
మఘవా కౌశికో ధీమాన్విరామః సర్వశాసనః ।
లలాటాక్షః పిఙ్గదేహః  సర్వసంసారచక్రభృత్  ॥ ౪౭॥
అమోఘదణ్డమధ్యస్థో  హిరణ్యబ్రహ్మవర్చసీ  ।
పరమార్థః  పరపదః శమ్భరో వ్యగ్రకో ? పరః ॥ ౪౮॥
రవిర్విరోచనః స్కన్ధః  శాస్తా వైవస్వతో  యమః ।
భక్తిరున్నతకీర్తిశ్చ శాన్తరాగః పరాజయః ॥ ౪౯॥
కైలసపతికావర్ణః   సవితా రవిలోచనః ।
సూర్యః తపః శశీనాథో దిననాథః ప్రతాపవాన్  ॥ ౫౦॥
భీషణో భారక్రాన్తశ్చ   మహోగ్రో విశ్వరూపధృక్ ।
అక్రూరః  క్రూరరూపశ్వ  కమనీయః కలానిధిః ॥ ౫౧॥
నిత్యం నియతకల్యాణః పుణ్యశ్రవణకీర్త్తనః  ।
దురామేధ్యో? విశ్వసహో ధ్యేయో దుస్స్వప్ననాశనః ॥ ౫౨॥
ఉత్తారకో దుష్కృతహా దుర్విషో విహరోదయః? ।
మతాదిభూర్భువో లక్ష్మీః కిరీటీ త్రిదశాధిపః  ॥ ౫౩॥
విశ్వగోప్తా విశ్వకర్తా సువీరో రుచిరాఙ్గదః  ।

mahAkAlasahasranAmastotram2.pdf 5



శ్రీమహాకాలసహస్రనామస్తోత్రమ్    ౨

పద్మమేరుః పద్మగర్భః విశ్వగర్భో విచక్షణః ॥ ౫౪॥
పరావరజ్ఞో వీరేశః సుముఖః సుముఖాస్వతః? ।
దేవాసురగురుర్దేవో  దేవాసురనమస్కృతః ॥ ౫౫॥
దేవాదిదేవో దేవేశో దేవాసురమహేశ్వరః ।
సర్వదేవమయోఽచిన్త్యో దేవతాన్తస్సముద్భవః ॥ ౫౬॥
ఈడ్యోఽనీశః సువ్యగ్రో దేవసింహో దయాకరః ।
నన్దీ నన్దీశ్వరో  నగ్నో నమ్రో వ్రతధరశ్శుచిః  ॥ ౫౭॥
లిఙ్గాధ్యక్షః  సురాధ్యక్షోయుగరూపోయుగావహః ।
స్వవశః స్వర్గతాస్వర్యః  సారస్వతమహాస్వతః ॥ ౫౮॥
సర్వభూతమహామ్భోధః? సర్వభూతమహేశ్వరః ।
శ్మశాననిలయస్త్వష్టా కేతురప్రతిమాకృతిః  ॥ ౫౯॥
లోకోత్తరః స్ఫుటాలోకస్త్ర్యమ్బకో  నగభూషణః ।
అన్ధకారసుఖద్వేష్టిర్విశ్ముకో  ?ఽధర్మపాతనః ॥ ౬౦॥
వీతదోషః త్రయగుణైర్దక్షారిపూతదన్తభిద్    ।
ధూర్జటిః  ఖణ్డపరశుః  రాగాఙ్గో విమృడో నరః ॥ ౬౧॥
పూర్ణః  పూరయితా పుణ్యః సుకుమారః సులోచనః ।
బాన్ధవో  బన్ధుకర్మా  చ స్వబన్ధనవిమోచకః  ॥ ౬౨॥
స యజ్ఞారిః  స కామారిః మహాదంష్ట్రః  స సాయుధః ।
బహు?స్త్వనిన్దితః  శర్వః శఙ్కరశ్శమ్బరో ధరః ॥ ౬౩॥
అమరేశో మహాదేవో విశ్వరూపః సురారిహా ।
నివృత్తిశ్చాహిర్బుధ్న్యశ్చేకితానో హరిస్తథా ॥ ౬౪॥
ప్రజైకపార్శ్వః   కాపాలీ త్రిరఙ్కురం  జితాశిషః ।
ధన్వన్తరిర్ధూమ్రకేతుః   స్కన్దో వైశ్రవణస్తథా   ॥ ౬౫॥
దాతా శక్తశ్వ విష్ణుశ్చ  మిత్రస్త్వష్టా   ధ్రువో  వసుః ।
ప్రభోగ్రః  ? సర్వగో వయురనామసహితో రవిః ॥ ౬౬॥
ఉదయశ్చ విధాతా చ మాన్ధాతా  భూతభావనః ।
అతితీక్ష్ణశ్చ  వాగీశః సర్వకామగుణావహః ॥ ౬౭॥

పద్మవక్త్రో మహాచక్త్రః  చన్ద్రవక్త్రో  మనోరమః ।
వలవాన్ చైవ  శాన్తశ్చ పురాణః పుణ్యచఞ్చురీ ॥ ౬౮॥
కురుకర్తా కాలరూపీ కురుభూతో మహేశ్వరః ।
సర్వేశానో దర్భశాయీ సర్వేషాం ప్రాణినాం  పతిః ॥ ౬౯॥
దేవదేవముఖాసక్తః సదసత్సర్వరత్నజిత్ ।
కైలాసశిఖరారూఠః  హిమవద్గిరిసంశ్రయః   ॥ ౭౦॥
కులాహరీ?కులోకర్తా? బహుబీజో బహుప్రదః  ।
వాణిజ్యవర్ధనో  వృద్ధో నకులశ్చ దరచ్ఛదః ॥ ౭౧॥
సారగ్రీవో  మహారాజరలోలశ్చ?మహౌషధః ।
సిద్ధార్థకారీ   సిద్ధార్థః   ఛన్దో వ్యాకరణస్తథా ॥ ౭౨॥
సింహనాదః సింహదంష్ట్రః  సింహగస్సింహవాహనః ।
ప్రభావాత్మా  జగత్కర్తా తాలీ లోకహితస్తరుః ॥ ౭౩॥
సారఙ్గో నచ?వక్త్రాఙ్గః   కేతుమలీ స్వభావనః ।
భూతాశయోభూతపతిరహోరాత్రిర్మునిన్దితః  ? ॥ ౭౪॥
వాసవస్సర్వభూతానాం నిలయశ్చ విభూర్భువః ।
అమోఘో సఙ్గతో  జ్యాశ్వో?యోజనా ప్రాణధారణః  ॥ ౭౫॥
ధృతిమాన్ ధర్మధృక్దక్షః  సంస్కృతశ్చ యుగాధిపః ।
గోపాలో గోయుధి గ్రాహ్యో  గోచర్మవసనో హరః ॥ ౭౬॥
హిరణ్యబాహుశ్చ తథా గురుపాలప్రవేశితః  ।
ప్రతిష్ఠా  యో?మహాహర్షో జితకామో జితేన్ద్రియః  ॥ ౭౭॥
గాన్ధారశ్చ  సురాలశ్చ? తపఃకర్మరతిర్వరః ।
మహాగీతో మహానృత్యో హ్యప్సరోగణసేవితః ॥ ౭౮॥
మహాకేతుర్ధనుర్ధాతా   నైకతాలశ్చరాచరః  ।
అవేదనీయ ఆవేశః సర్వగన్ధస్సుఖావహః  ॥ ౭౯॥
తోరణో స్థూరణో  వాయుః పరిధావతి? చైకతః  ।
సంయోగో వర్ద్ధనో  వృద్ధో మహావృద్ధో గణాధిపః ॥ ౮౦॥
వసురావర్ద్ధనో  వృద్ధో నిత్యశ్రేష్ఠో  మహాపథః ।

mahAkAlasahasranAmastotram2.pdf 7



శ్రీమహాకాలసహస్రనామస్తోత్రమ్    ౨

శిరోహారీ విమర్శీ చ సర్వలక్షణలక్షితః ॥ ౮౧॥
అక్షరా చాక్షరోయోగీ సర్వయోగీ మహాబలః ।
సమాప్రాయా  సమాప్రాయ ?తీర్థదేవో  మహాద్యుతిః ॥ ౮౨॥
నిర్జీవో  జీవనో మన్దో నిన్దో ? వటుకకర్కశః ।
రత్నప్రభూతో  రత్నాఙ్గో మహార్ణవనినాదభృత్  ॥ ౮౩॥
మూలో విశాఖో హ్యమృతో వ్యక్తావ్యక్తస్తపోనిధిః   ।
ఆరోహణో నిరోహశ్చ శైలహారీ  మహాతపాః ॥ ౮౪॥
మీనకల్పో మహాకల్పో యుగాయుగహరో హరిః ।
యుగరూపో మహారూపః పవనో గహనో నగః ॥ ౮౫॥
న్యాయనిర్వాపణో పాదపరితో?హ్యచలోపమః ।
బహుమాలో మహామలః సుమాలో బహులోచనః ॥ ౮౬॥
విస్తారో లవణసరః కుసుమో సఫలోదయః ।
వృషభః వృషభో వాఙ్గో మణిజిహ్వో జటాధరః ॥ ౮౭॥
దణ్డో విసర్గస్సుముఖః  సదాసర్వాయుధాసహః ।
నివేశనః సుధన్వా చ యుగాధారో మహాహనుః ॥ ౮౮॥
గన్ధమాలీ  చ భగవానుత్పాతస్సర్వకర్మణామ్ ।
మన్థానో  బహులో బాహుః సకలస్సర్వలోచనః ॥ ౮౯॥
నరస్తాలీ కరస్తాలీ దుష్టసంహననో  మహాన్ ।
ఛన్నపత్రస్సువిఖ్యాతః  సర్వలోకాశ్రయో  భవాన్ ॥ ౯౦॥
ముణ్డో విరూపబహులో చణ్డముణ్డో  వికర్షణః  ।
హర్యక్షః కకుభో యత్నో దీప్తజిహ్వా సహస్రపాత్  ॥ ౯౧॥
సహస్రమూర్ధా  దేవేన్ద్రః  సర్వదేవమయో గురుః ।
సహస్రబాహుః  సూర్యాగ్రః  స్వారాణ్యాం? సర్వలోకకృత్ ॥ ౯౨॥
త్రిపత్రస్త్రిమధుర్మన్త్రః     కనిష్ఠా కృష్ణపిఙ్గలః   ।
బ్రహ్మదణ్డవినిర్ఘాతా    శతఘ్నీ శతపాశభృత్ ॥ ౯౩॥
పద్మగర్భో మహాగర్భో వజ్రగర్భో  జలోద్భవః ।
గభస్తీ బ్రహ్మకృద్బ్రహ్మా  బ్రహ్మకృద్గ్రాహిణో   గతిః ॥ ౯౪॥

ఊర్ద్ధ్వగాత్మా  పశుపతిర్వాతరంహా మనోజవః ।
అనన్తరూపో నైకాత్మా  తిగ్మతేజాఽఽత్మసమ్భవః ॥ ౯౫॥
పద్మజో పద్మమాలాగ్ర్య  త్వగన్యోఽన్తరగోఽన్తగః ।
కర్ణికారమహాస్త్రగ్వీ   నీలనౌమి? పినాకధృక్ ॥ ౯౬॥
సర్వపార్శ్వముఖస్తార్క్ష్యో  ధర్మసాధారణో ధరః ।
చరాచరాత్మా సూర్యాత్మా స్వవృషో గోవృషేశ్వరః ॥ ౯౭॥
సాధ్యో క్షోవ?సురాధ్యక్షో వివస్వాన్ సవితా సృతః ।
న్యాయసర్వస్య సమ్క్షేపో  విస్తారపరమోదయః ॥ ౯౮॥
కాలీపతిరుమాకాన్తో జాహ్నవీ త్రిదశాం  వరః ।
వరో వరాహో వరదో వనేశశ్చ మహాస్వనః ॥ ౯౯॥
మహాప్రసాదస్త్వనఘశ్శత్రుహా   శ్వేతపిఙ్గలః  ।
ప్రీతాత్మా  చ ప్రీయతాత్మా  సంయతాత్మా ప్రధానధృక్  ॥ ౧౦౦॥
ఋతుస్సంవత్సరో మాసః పక్షస్సంస్థా ససాయకః? ।
కలాకాష్ఠా లవా మాత్రా ముహూర్త్తా రక్షపక్షణః? ॥ ౧౦౧॥
విశ్వక్షేత్రం  ప్రభా  బీజలిఙ్గమాద్యస్త్వనిర్మితాః ? ।
సదసద్వ్యక్తమవ్యక్త్రం   పితా మాతా పితామహః ॥ ౧౦౨॥
స్వర్గద్వారం  ప్రజాద్వారం  మోక్షద్వారం త్రివిష్టపమ్   ।
నిర్వాణం హ్లాదనం  చైవ  బ్రహ్మలోకపరాగతిః  ॥ ౧౦౩॥
దేవాసురవినిర్మాతా దేవాసురపరయణః ।
దేవాసురగురుర్దేవో  దేవాసురనమస్కృతః ॥ ౧౦౪॥
దేవాసురమహామాత్రో దేవాసురమహాశ్రయః  ।
దేవాసురగణాధ్యక్షో దేవాసురగణాగ్రణీః  ॥ ౧౦౫॥
దేవాదిదేవో దేవార్షేర్దేవాసురసుపూజితః   ।
దేవాసురేశ్వరో దేవో దేవాసురమహేశ్వరః ॥ ౧౦౬॥
సర్వదేవమయోఽచిన్త్యో దైవతశ్చాత్మసమ్భవః  ।
ఉద్భవో విక్రమో  వైద్యో  విరజో విరజాం వరః ॥ ౧౦౭॥
దగ్రో హస్తీ సురవ్యాఘ్రో దేవసింహో నరర్షభః  ।
విబుధాగ్రచరః  శ్రేష్ఠః   సర్వదేవోత్తమోత్తమః ॥ ౧౦౮॥

గురుః కాన్తోఽజితస్సర్గః  పవిత్రస్సర్వవాహనః  ।
ప్రయుక్తశ్శోభనో  వక్త్రో దేవేశః ప్రభురవ్యయః  ॥ ౧౦౯॥
శ‍ృఙ్గో శ‍ృఙ్గప్రదో   బభ్రుః  రాజరాజో నిరామయః ।
అవిరామః సురగణో విరామస్సర్వసాధనః ॥ ౧౧౦॥
లలాటాక్షో విశ్వదేహో హరణీ బ్రహ్మవర్చసీ  ।
స్థావరాణాం  పతిశ్చైవ  నియమేన్ద్రియవర్ధనః   ॥ ౧౧౧॥
సిద్ధార్థస్సర్వభూతార్థో   నిత్యస్సత్యవ్రతశ్శుచిః  ।
వ్రతాదిపరమం  బ్రహ్మ  ముక్తానాం పరమాగతిః ॥ ౧౧౨॥
విముక్తో దీప్తతేజాశ్చ శ్రీమాన్  శ్రీవర్ధనోఽగ్రజః    ।
శ్మశానకాలో దేవేశో భూతేశః ప్రమథాధిపః  ॥ ౧౧౩॥
భద్రరూపః  కాలదేవో భూతసంహారకారకః ।
కాలీనాథోభూతనాథః శర్వః పశుపతిర్మృడః ॥ ౧౧౪॥
భద్రనాథశ్చ  కాలీనస్సర్వభక్షకభక్షకః ।
సృష్టిస్థితిస్థరూపశ్చ    భూతభృద్భూతభావనః ॥ ౧౧౫॥
మామ్సాశనో బహురూపః క్రూరరూపః  కపాలభృత్ ।
సర్వేశ్వరః సర్వరుద్రః  కాలీకమలమధ్యగః ॥ ౧౧౬॥
ద్రీం  ద్రీం  హూంహూం కలరూపః చిన్తామణ్డలమధ్యగః  ।
క్రీం  క్రీం  హూంహూం ముణ్డధారీ  ముణ్డమాలాధరశ్శివః  ॥ ౧౧౭॥
ఇతి నామ్నాం సహస్రం  తే మహాకాలస్య భాషితమ్ ।
సర్వరోగహరం దేవి పరమైశ్వర్యకారణమ్  ॥ ౧౧౮॥
సర్వాగమరహస్యోఽయం స్తోత్రం  పరమదుర్లభమ్  ।
సర్వసిద్ధిప్రదం   సాక్షాత్సిద్ధిదం  పాపనాశనమ్ ॥ ౧౧౯॥
మహాభయహరం దేవి భోగమోక్షైకకారణమ్ ।
సమస్తశోకశమనం సర్వవిద్యాప్రదం  శివే ॥ ౧౨౦॥
మహాపాతకకోటిఘ్నం కలౌ సిద్ధిప్రదం   శివే ।
ఇదం నామసహస్రం  తు బ్రహ్మలోకేషు  దుర్లభమ్  ॥ ౧౨౧॥
తవ ప్రీత్యా  మయాఽఽఖ్యాతం గోపనీయం స్వయోనివత్ ।

తవ నామ్ని శ్రుతే  దేవి సర్వయజ్ఞఫలం  లభేత్ ।
సర్వపాపక్షయకరం వాఞ్ఛితం చైవ  సిధ్యతి ॥ ౧౨౨॥
నశ్యన్తి  పఠనాదస్య స్తోత్రమన్త్రస్య   భావతః ।
యం యం కరోతి సతతం తం తం ప్రాప్నోతి  నిత్యశః ॥ ౧౨౩॥
ఇదం నామసహస్రం  తు భక్తిశ్రద్ధాసమన్వితః   ।
శనివరే శ్మశానే తు పూజాం కుర్యాన్నరోత్తమః ॥ ౧౨౪॥
తతో దశాంశతో కుర్యాత్సురాతర్పణమేవ చ ।
పాయసేనాజ్యహోమేన నఖకేశేన పార్వతి ॥ ౧౨౫॥
న దేయమన్యశిష్యాయ శఠాయ దుర్జనాయ  చ ।
దేయం శిష్యాయ శాన్తాయ కులీనాయ సుపుత్రిణే  ॥ ౧౨౬॥
భక్తియుక్తాయ దేవేశగురుభక్తిపరాయ చ ।
వినా దానం న గృహ్లీయాన్న  దయా దక్షిణాం వినా ॥ ౧౨౭॥
దత్వా గృహీత్వా తూభయోః సిద్ధిహానిర్భవేద్ధ్రువమ్   ।
ఇదం నామసహస్రం  తు పరం పరమకారణమ్ ॥ ౧౨౮॥
రహస్యానాం రహస్యం చ పవిత్రాణాం  పవిత్రకమ్  ।
గోప్యం గుహ్యతమం గోప్యం గోపనీయం ముముక్షుభిః ॥ ౧౨౯॥
ఇతి శ్రీవిశ్వసారే  కాలీసర్వస్వే మహాకలసహస్రనామ  స్తోత్రం  సమ్పూర్ణమ్  ॥
శుభమస్తు

